
Rəqəmsal bilik xəzinəsinə doğru
Prezident İlham Əliyevin Azərbaycan Milli Elmlər Akademiyasının 

(AMEA) 80 illiyinin qeyd edilməsi ilə bağlı imzaladığı sərəncam həyatını bu 
sahəyə  həsr etmiş alimlərə dövlətimizin diqqət və qayğısının bariz nümunə-
sidir. 

Bu il, eyni zamanda, Azərbaycanın 
elmi ictimaiyyəti üçün ikiqat əlamətdar 
ildir. dünki AMEA-nın 80 illiyi ilə bəra-
bər, Mərkəzi Elmi Kitabxananın (MEK)  
da 100 yaşı tamam olur. Şanlı tarixlərin 
qovuşduğu hazırkı vaxtda akademiya hərə-
katı kontekstində yeni islahatlar həyata 
keçirilmişdir. AMEA-nın prezidenti, aka-
demik İsa Həbibbəylinin qeyd etdiyi kimi, 
həyata keçirilən bu işlərdən  əsas məqsəd 
XXI əsrin tələblərinə cavab verən müasir 
akademiya qurmaqdır. Bundan öncəki əsr-
lərdə zamana çatmaq, zamanı qabaqlamaq 
barədə düşünürdüksə, indi bəşəriyyət za-
manı idarə etmək, istiqamətləndirmək kimi 
bir mərhələyə gəlib çatıb. Gedən proseslər 
göstərir ki, texnoloji və rəqəmsal tərəqqi 
ənənəvi inkişafı üstələməkdədir.

AMEA-da da bu istiqamətdə bir sıra 
tədbirlər həyata keçirilməkdədir. Onlardan 
ən əsası AMEA Rəyasət Heyətində elek-  
tron xidmətlərin müasir standartlar səviy-
yəsinə çatdırılması məqsədilə “Elektron 
Akademiya” şöbəsinin yaradılmasıdır. 
Şöbə tərəfindən AMEA-nın elmi nəşrləri-

nin elektron versiyası hazırlanmış, işıq üzü 
görən hər bir məqaləyə DOI identifikatoru 
verilmişdir. Habelə, akademiyanın 3 jur-
nalının ThBİTAK-ın DərgiPark bazasına 
daxil edilməsinə nail olunmuş və milli 
DərgiPark şəbəkəsi yaradılmışdır. Bundan 
əlavə, alimlərimizin məqalələrinə edilən 
istinadları hesablamaq məqsədilə milli is-
tinad sistemi yaradılmışdır.    

Akademiyada həyata keçirilən bu isla-
hatlar Mərkəzi Elmi Kitabxanadan da yan 
keçməmişdir. Bu məqsədlə MEK-də struk-
tur islahatları aparılmışdır. Hədəf “Elek- 
tron Kitabxana” konsepsiyası çərçivəsində 
bilikləri saxlama, qoruma və İKT imkanla-
rını təminetmə funksiyası ilə yanaşı, bu is-
tiqamətdəki fəaliyyətin elmi-tədqiqat sahə-
sinə istiqamətləndirilməsidir. Bu mənada 
MEK-də dövrün tələblərinə uyğun xidmət 
qurulmuşdur, bu isə kitabxana fondlarında 
saxlanılan müxtəlif məzmunlu ədəbiyyatın 
geniş istifadəsinə imkan yaradır. Bu gün 
oxucular internet vasitəsilə, onlayn şəkildə 
elektron kitabxana xidmətindən gen-bol 
yararlanırlar. Rəqəmsallaşdırılan kitablar 
isə daha uzun müddət mühafizəsinə səbəb 
olur.    

Müasir dövrdə getdikcə inteqrativləşən 
biliklərin təşkili və sistemləşdirilməsi ən 
vacib funksiyalardan biri olmaqla yanaşı, 
bir kitabxananın digərindən üstünlüyünü 
təmin edir. Kitabxana resurslarının etibar-
lılığı və sistemləşdirilməsi, məlumatların 
təkrar istifadəsi, müxtəlif kommunikasiya 
kanalları vasitəsilə naviqasiya imkanı elm 
ictimaiyyətinin kitabxanalara olan inam 
və etibarını daha da artırır. gndə gedən 
ölkələrin kitabxana işi sahəsindəki təcrü-
bələrindən faydalanan və yenilikləri öz 
fəaliyyətində tətbiq edən MEK-də  e-kita-
bxana üçün hazırlanan 51.875 PDF kitab-
dan 32.345-i sayta yüklənərək oxucuların 
istifadəsinə verilmişdir. Həmçinin, elek- 
tron kataloqa 127 min yeni resurs əlavə 
olunub ki, bununla da elektron kataloq-
da resursların sayı 827 minə çatmışdır. 
“E-kitabxanalara çıxış”, “Elektron baza-
lara çıxış”, “E-layihələr”, “Audio fayllar”, 
“Avtoreferatlar”, “Tarixi, coğrafi və nadir 
xəritələr”, “E-jurnallar”, “E-biblioqrafiya-
lar”, “E-kitablar” da sayta daxil edilmiş, 
MEK-in oxucularına dünya səviyyəli elmi 
resurslardan istifadəni asanlaşdırmağı hə-
dəfləyən kitabxananın keçirdiyi islahatlar 
nəticəsində xarici elektron kitabxanalara 
və məlumat bazalarına əlçatanlıq təmin 
edilmişdir. 

 Bu saytdan dünyanın 300-ə qədər 
aparıcı kitabxanasına birbaşa keçid təmin 
edilmişdir. Buradan 60 adda xarici elmi 
bazaya  giriş imkanı var.  Beynəlxalq tərəf-
daşlıq çərçivəsində əldə olunan razılaşma-

ya əsasən, Türkiyənin Sinop 8niversitetinə 
məxsus elmi nəşrlərə onlayn giriş imkanı-
nın yaradılması və ərazisinə görə Avro-
panın ən böyük kitabxanası hesab edilən 
Rami Kitabxanası ilə Qardaş Kitabxanalar 
Anlaşma Memorandumunun imzalanması 
bunun bariz nümunəsidir. 

Hazırda isə MEK-də rəqəmsallaşma 
və informasiya-kommunikasiya texnologi-
yalarının tətbiqi məsələləri kitabxana fəa-
liyyətinin prioritet istiqaməti hesab edilir. 
Modern xidmətlər oxuculara 24�7 rejimdə 
kitabxananın informasiya ehtiyatlarına ra-
hat, operativ əlçatanlığı təmin edir. Kitab- 
xananın bütün oxu zallarında və xidmət 
sahələrində QR kodlar yapışdırılmışdır ki, 
oxucular bunun vasitəsilə “mek.az” saytı-
nın “Rəylər və təkliflər” səhifəsinə daxil 
olaraq öz rəy və təkliflərini kitabxana rəh-
bərliyinə birbaşa göndərə bilirlər. 1əticədə 
oxucu rəyləri diqqətlə öyrənilir, operativ 
reaksiya verilir, oxucu ilə əlaqə qurularaq 
nəticə barədə məlumatlandırılır.

1923-cü ildə Biblioqrafiya bürosu kimi 
fəaliyyətə başlayan, 1925-ci ildə isə Bibli-

oqrafiya bürosunun işi ilə kitabxana işinin 
birləşdirilməsi haqqında qərarla hüquqi 
baxımdan təsis edilən Mərkəzi Elmi Ki-
tabxananın əsas prioriteti dünya kitabxa-
nalarının qabaqcıl iş prinsipindən istifadə 
etməklə, oxucularına yüksək səviyyəli 
kitabxana xidmətinin göstərilməsinə nail 
olmaqdır.  

  Yubiley ilində görkəmli alimlərin ye-
tişməsində böyük rolu olan, Azərbaycan 
dövlətçiliyinin, mədəniyyətinin və elmi-
nin tərəqqisinə dəyərli töhfələr bəxş edən 
MEK-də Azərbaycan kitabxanaları ara-
sında ilk dəfə olaraq genişlənmiş və əsaslı 
“Səsli axtarış” funksiyası tətbiq olunmuş-
dur. Bu, istifadəçiyə axtarış sorğusunu ci-
hazda səsləndirməyə imkan verən səsin ta-
nınması texnologiyasıdır. Sadə dillə desək, 
səsli axtarış internetdə axtarış etmək üçün 
səs əmrindən istifadə etməyə imkan verir. 
Bu texnologiya istifadəçilərə kitabların 
axtarışı, resursların rezerv edilməsi və ya 
ənənəvi üsullarla axtarış əvəzinə şifahi 
əmrlərdən istifadə etməklə məlumat almaq 
kimi tapşırıqları yerinə yetirməyə imkan 
verir. Kitabxanalardakı səsli axtarış sistem-
ləri çox vaxt mövcud kitabxana idarəetmə 
proqramı, rəqəmsal kataloqlarla inteqra-
siya edilir. Kitabxana işçilərinə oxuculara 
xidmət göstərməkdə və tapşırıqları yerinə 
yetirməkdə kömək edən bu sistemlərə 
müxtəlif cihazlar, o cümlədən smartfonlar, 
ağıllı dinamiklər və xüsusi kitabxana ter-
minalları vasitəsilə daxil olmaq olar.  

Süni intellekt əsaslı “Kitabxana bələd- 
çisi”nin yaradılması isə Mərkəzi Elmi 
Kitabxananın rəqəmsallaşma fəaliyyətin-
də əsaslı dönüş nöqtəsidir. Süni intellekt 
(AI) və təbii dil emalı (1atural Language 
Processing) ilə təchiz edilmiş səsli axtarış 
sistemləri insan nitqini başa düşə və cavab 
verə bilir, kitabxana ilə qarşılıqlı əlaqəni 
daha intuitiv edir və istifadəçinin, bir növ, 
dostuna çevrilir. Kitabxananın işini dəstək-
ləmək üçün yaradılmış bələdçi tələbələr, 
tədqiqatçılar, həmçinin geniş ictimaiyyət 
üçün maraqlıdır. Kitabxana bələdçisi kitab- 
xanadan istifadə haqqında, kitabxananın 
tarixi, fondları, müasir vəziyyəti və s. möv-
zularla bağlı oxucu suallarını birbaşa ca-
vablandırır. Bütün bunlar isə onu göstərir 
ki, bu gün Mərkəzi Elmi Kitabxana oxucu-
lara yüksək səviyyədə xidmət göstərməyə 
qadirdir və buna nail olur.

Bu yaxınlarda kitabxana tərəfindən 
İnklüziv xidmət resursları hazırlanaraq 
oxuculara təqdim edilmişdir ki, burada 
“Audio resurslar”, “Danışan kitablar”, 
“Audio teatr” kimi maraq doğuracaq böl-
mələr öz yerini tapmışdır. Mərkəzi Elmi 
Kitabxana tərəfindən bütün oxuculara 
səmərəli kitabxana xidmətinin göstəril-

məsinə baxmayaraq, digər oxucular üçün 
əlçatan olan bu xidmətlərdən gözdən əlil 
oxucular istifadə edə bilmirdilər, çünki 
inklüziv kitabxana xidmətləri göstərilmir-
di. Hazırda isə bu sahədə MEK-də bir sıra 
tədbirlər həyata keçirilir.

Maraqlı yeniliklərdən biri də budur 
ki, oxucular MEK-in biblioqrafik xidmət 
sektorunun əməkdaşları ilə birbaşa onlayn 
canlı ünsiyyət yarada biləcək, həmçinin 
girişdə yerləşdirilmiş məlumat-axtarış sis-
temi vasitəsilə istədikləri resursu müstəqil 
şəkildə sifariş edə biləcəklər. İstifadəçilər 
isə “:hatsapp” platforması üzərindən 
əməkdaşlara kitabxana ilə bağlı sualları 
verməklə, lazımi informasiyanı əldə edə-
cəklər. Lazım olan informasiya ilə təmin 
edilmək məqsədilə oxucuların “:hatsapp” 
platforması üzərindən kitabxana xidmətlə-
rindən istifadəsinə şərait yaradılması isə 
qabaqcıl dünya ölkələrində olduğu kimi, 
Azərbaycanda da bu şəbəkənin akademik 
məqsədlər üçün istifadə edilə biləcəyini 
göstərir. Bu yeniliklərin tətbiqi ona görədir 
ki, oxucular dövrün tələbinə uyğun ola-
raq vaxt itirmədən, kitabxanaya gəlmədən 
istənilən yerdən kitabxana xidmətlərindən 
maksimum şəkildə yararlana bilsinlər.

Mərkəzi Elmi Kitabxana tələbələrin, 
müəllimlərin, tədqiqatçıların, bir sözlə, 

bütün oxucuların informasiya ehtiyacını 
təmin etmək üçün yaradılmış bilik, güc 
mərkəzi – etibarlı məlumat mərkəzidir və 
rəhbərlik kitabxananın rəqəmsal informa-
siya platforması kimi modernləşmə və süni 
intellekt imkanları vasitəsilə geniş şəkildə 
fəaliyyəti üçün tədbirlər həyata keçirmək-
dədir.

Hazırda dünyada təcridi sərhədlər, ma-
neələr yoxdur və müxtəlif ölkələrdə gedən 
qloballaşma prosesləri, öz növbəsində, 
müasir kitabxanaların işinə də təsir edir. 
Qloballaşma dövründə kitabxanalar bilik 
təminatçıları kimi həlledici rol oynayır və 
bu rol gündən-günə inkişaf edir, inkişafda 
isə məkan və zaman məhdudiyyəti aradan 
qalxıb. Sosial institut olduğuna görə kita-
bxananın bu dəyişiklikləri qəbul edərək 
öz fəaliyyətində tətbiq etməsi zəruridir. 
Qloballaşma və bununla əlaqədar olaraq 
cəmiyyətdə baş verən proseslər – sosial 
və siyasi qeyri-sabitlik, təhsil xidmətləri-
nin inkişafı və savadlılığın yüksəldilməsi, 
şəhər əhalisinin çoxalması, iqtisadi artım, 
kompüter texnologiyasının inkişafı və s. 
dəyişikliklər kitabxananın roluna birbaşa 
təsir edən amillərdir. Beləliklə, cəmiyyətin 
inkişafına uyğun olaraq, müasir kitabxa-
nalar məlumat toplamaq, digər kitabxa-
nalarla əlaqə saxlamaq və şəbəkə qurmaq 
üçün yeni texnologiyalarla təchiz olunur. 
Bununla da, kitabxanaların cəmiyyətdəki 
rolu dəyişir, xidmətləri genişlənir.  

Elmin inkişafı nəticəsində oxucuların 
sayının artması kitabxana fəaliyyətinin ge-
nişləndirilməsi məsələsinin aktual olduğu-
nu göstərir. 1əzərə almaq lazımdır ki, istə-
nilən dövrdə, inkişaf vəziyyətindən asılı 
olmayaraq, hər hansı bir kitabxananın əsas 
məqsədi oxucu sorğusuna müvafiq olaraq, 
ona “qısa zamanda məlumat vermək”dən 
ibarətdir. Müasir dövrdə isə cəmiyyətin 
onurğa sütunu hesab edilən kitabxanalar 
və kitabxana mütəxəssisləri İKT-nin ən 
radikal yenilikləri ilə ayaqlaşmağa məc-
burdurlar, əks halda oxucunu itirə bilərlər. 
Kitabxanalar   cəmiyyətin tərəqqi mənbəyi 
kimi inkişafına davam etməsi üçün öz fəa-
liyyətini genişləndirməlidir ki, onların xid-
mətlərindən istifadə edənlərin sayı artsın. 

Təbii ki, kitabxana fəaliyyətinin geniş-
ləndirilməsi ifadəsi səslənəndə XXI əsrin 
çağırışlarına uyğun olaraq yeni informa-
siya texnologiyalarından istifadə nəzərdə 
tutulur. Bu yeniliklər isə 100 yaşlı Mərkəzi 
Elmi Kitabxananın fəaliyyətində uğurla 
tətbiq edilməkdədir.  

“Qonorar”  
əldən niyə getdi!?

Oxucular elə zənn etməsinlər ki, indi onlara “Maşın” realiti-şou-
sunun incəliklərindən bəhs edəcəyik. Xeyr, burada söhbət sponsorun 
məşhur telelayihəyə qoyduğu sərmayədən daha böyük maliyyə vəsaiti-
nin aqibətindən gedəcək. 

Bu gün yalnız tənbəl adam Vaşinq-
tonda ABŞ Prezidentinın təşəbbüsü ilə 
Azərbaycan və Ermənistan arasında 
imzalanmış Birgə Bəyannamədən danış-
mır. Mütərəqqi bəşəriyyətin bir nömrəli 
mövzusu məhz budur. Həmin Bəyan-
namə çərçivə sənədi, niyyət protokolu, 
Azərbaycan və Ermənistanın sülhə doğru 
bundan sonra hansı istiqamətdə hərəkət 
edəcəyini müəyyən edən diplomatik me-
sajdır. Görünən odur ki, bizə yaxın və 
uzaq ölkələr bunu təqdir edir və hər kəsi 
xoşbəxt görməyi arzuladıqlarını bildirir-
lər. Fəqət, bu tarixi günlərdə bayramımı-
zı korlamağa, kefimizə soğan doğramağa 
cürət edənlər də var. Kimsə, o zarafatda 
deyildiyi kimi, mütləq qəhvəyi geyinmə-
li və ətrafımızdakıların əhvalını pozma-
lıdır. Konqresmen Frank Pallone kimi. 
ABŞ-dakı erməni icmasına uzun müddət 
lobbiçilik edən və bu “missiyadan” yax-
şı qazanan Pallone, Şiff, Pelosi və digər 
senator və konqresmenlərin “qara gün-
lər”inin yaxınlaşdığını inamla söyləyə 
bilərik. Bəli, konqresmen Frank Pallone 
bu dəfə qəhvəyi pencək geyinib. Sözün 
düzü, əgər o, belə bir hadisə üçün başqa 
rəng seçsəydi, təəccüblü görünərdi. İntə-
hası, konqresmen və eyni zamanda, er-
məni lobbisinin görkəmli nümayəndəsi 
bu “pulgətirən” rəngə elə ürəkdən bağ-
lanıb ki, ənənəni pozmağa iradəsi çatma-
yıb.

Beləliklə, konqresmenlər üzlərini 
sülh elçisi Donald Trampın əyləşdiyi Ağ 
Evə tutaraq deyirlər ki, Birləşmiş Ştat-
ların “köçkün ermənilərin öz vətənləri 
Dağlıq Qarabağa təhlükəsiz, ləyaqətli və 
davamlı qayıtmasını təmin etmək” üçün 
mənəvi öhdəliyi var. Kökdən düşmüş 
mahnıdır. Bir il on bir ay bundan əvvəl 
bütün dünya şahidlik etdi ki, ermənilər 
Azərbaycanın Qarabağ iqtisadi rayonunu 
könüllü olaraq tərk etdilər. İndi onların 
geriyə – Azərbaycana qayıtmasına gə-
lincə, ...yenə zəruri xatırlatmaya ehtiyac 
var. Birincisi, hayların dediyiniz qayıdışı 
1988-ci ilin sonundan etibarən Ermənis-
tandakı ata-baba torpaqlarından etnik 
təmizləmə nəticəsində qovulmuş azər-
baycanlılar əsrlər boyu yaşadıqları doğ-
ma yurdlarına qayıtdıqdan sonra, həm də 
yalnız fərdi qaydada mümkündür. Amma 
bu, heç də asan həll olunası məsələ deyil. 
İzah edim: Misal üçün, vaxtilə Xankən-
di şəhərində yaşamış erməni vətəndaşlıq 
əldə etmək, ona Azərbaycan ərazisində 
yaşamaq icazəsi verilməsi xahişi ilə res-
publikasının müvafiq orqanlarına müra-
ciət edir. Həmin müraciətə bizim rəsmi 
qurumlar diqqətlə, mikroskop altında 
baxırlar, hayın keçmişini hərtərəfli araş-
dırırlar. Birinci və İkinci Qarabağ müha-
ribələrində birbaşa və dolayısı ilə iştirakı 
incələnir. Yəni, siz bu prosedurun vacib-
liyini başa düşdünüz. Axı, başqa cür ola 

da bilməz. 
Düzünə qalsa, bütün bu pallonelərin, 

şi൷ərin və pelosilərin Ermənistan, “Art-
sax”, ordan könüllü çıxanların geri qayıt-
ması məsələləri heç veclərinə də deyil. 
Onlar çox gözəl başa düşürlər ki, Azər-
baycanla sülh müqaviləsi imzalandıqdan 
sonra Ermənistan inkişaf edə, dünyaya 
açıla bilər. Sadaladığımız dayılar və bi-
bilərdən ötrü Ermənistandan çox-çox 
uzaqlarda yaşayan erməni lobbisinin 
pulları maraqlıdır. Korrupsioner hay 
lobbiçilərdən Menendez və siffin artıq 
“təvazökar hədiyyələrə, silah alverinə, 
əcnəbi iş adamlarına “çətir” tutduqlarına 
görə yandıqlarının, həbsə atıldıqlarının 
şahidi olduq. Gözləyək görək, bu dəfə 
qalanlardan hansı başıaşağı “hay dərə-
sinə” yuvarlanacaq. Ԥgər bu məsələdə 
çətinlik yaranarsa, bizim müvafiq struk-
turlarımız ABŞ-ın müvafiq qurumlarına 
hər cür dəstəyi verməyə hazırdır və buna 
əmin ola bilərsiniz.

Bir daha haray-qışqırıq salanlara xa-
tırlatmaq əbəsdir ki, o vaxt işğal olunmuş 
ərazilərdə yaşayan ermənilərə əllərini 
yuxarı qaldırıb tankdan çıxmaq və növ-
bə ilə, itələşmədən Azərbaycan vətən-
daşlığını qəbul etmək fürsəti verilmişdi. 
Pelosilər isə insan hüquqlarının pozul-
masından, hətta etnik təmizləmədən dəm 
vururlar. Hətta 2023-cü ilin oktyabrında 
işğaldan azad edilmiş Qarabağa səfər 
edən BMT-nin faktaraşdırıcı missiyası-
nın hesabatı onlar üçün sübut sayılmır. 
dünki onlardan ötrü anlamaq məqsədi 
yoxdur, ittiham etmək vəzifəsi var. Ona 
görə də onları heç bir fakt, arqument 
maraqlandırmır. BMT-nin hesabatından 
sitat: “Faktaraşdırıcı missiya Xankəndi 
şəhərində olub, burada əhali və ictima-
iyyət nümayəndələri ilə görüşüb, səhiy-
yə və təhsil sektorlarındakı vəziyyətlə 
şəxsən tanış olub. Missiya mülki və ic-
timai infrastruktura, o cümlədən xəstəxa-
nalara, məktəblərə və yaşayış binalarına, 
habelə mədəni və dini infrastruktura hər 
hansı ziyanı müşahidə etməyib. Həmkar-
larımıza nə yerli əhalidən, nə də başqa-
larından – mülki əhaliyə qarşı zorakılıq 
barədə heç bir məlumat daxil olmayıb”. 
Bundan sonra Kaliforniyadakı  erməni 
diasporasının “yağlı qonorarından“ məh-
rum olmaq təhlükəsi ilə üzləşmiş  senator 
və konqresmenlərə nəyisə başa salmağa, 
əks arqument təqdim etməyə nə ehtiyac 
var?

Yazımızın əvvəlində niyə məhz rea-
liti-şounu yada saldığımızı və sərlövhəyə 
çıxardığımız mətləbi bizim tok-şouları 
sevə-sevə izləyən zövqlü və ağıllı tama-
şaçımız əla başa düşdü. Burada qüsur ax-
taracaq bir şey yoxdur. 

Azərbaycandan 8kraynaya 
növbəti humanitar yardım

Azərbaycan tərəfindən Ukraynaya humanitar yardım məqsədilə nəzərdə 
tutulmuş elektrik avadanlıqlarından ibarət növbəti yükün ilk hissəsi dünən 
Sumqayıt Texnologiyalar Parkının ərazisindən yola salınıb. Yardımın gön-
dərilməsi Prezident İlham Əliyevin 2025-ci il 11 avqust tarixli sərəncamına 
əsasən, Energetika Nazirliyi tərəfindən təmin edilir. Bu barədə  Murnalistlərə 
açıqlamasında Energetika Nazirliyinin mətbuat katibi &ahid Mikayılov bil-
dirib. 

O qeyd edib ki, humanitar yükün tər-
kibinə, ümumilikdə, 90 min metrə yaxın 
elektrik kabelləri və naqillər, həmçinin 
25 ədəd generator və 7 dəst transformator 
daxildir. 8kraynada davam edən müha-
ribədən zərər görmüş bölgələrin elektrik 
enerjisi ilə dayanıqlı təchizatının bərpasına 
dəstək məqsədilə göndərilən bu avadanlıq-
ların ilk hissəsi – 10 yük avtomobilindən 
ibarət karvanla yola salınıb. Bildirilib ki, 
8krayna tərəfinin müraciətləri əsasında 
təşkil edilən və ümumi dəyəri 2 milyon 

dollar olan sözügedən yardımın növbəti 
hissəsinin də yaxın günlərdə yola salınma-
sı planlaşdırılır. 

Qeyd edək ki, Azərbaycan bundan 
əvvəl də 8kraynaya elektrik təchizatı ilə 
bağlı humanitar yardımlar göndərib. Ha-
zırkı müharibə şəraiti ilə əlaqədar olaraq, 
ölkəmizin 8kraynaya göstərdiyi ümumi 
humanitar dəstək, o cümlədən bərpa və ye-
nidənqurma yönümlü yardımların ümumi 
dəyəri artıq 44 milyon dolları keçib.

